
చాలావేషాలలో దొంగతనం చేస్తూన్న ఒకడివి, ఆరు ఫోటోగ్రాపులు, ఒక అధికారి తన కింద ఇనస్పెక్టర్లకి పంపగా, పంపిన నెలనాటికి, 

ఒక ఇనస్పెక్టరు - (పై అధికారికి రాస్తూ) అయ్యా, సదురు ఫోటోగ్రాపులతాలూకు ఐదుగురను పట్టుకొన్నాడను. ఆరవవాని కొఱకప్రమత్తుడనై పనిచేయుచున్నాడ. వానిం గూడ పట్టికొని మనవి చేసికొనియెద. 


115
  
ఒక సైన్యానికి సంబంధించిన బ్యాండులో పనిచేస్తూన్న ఒకడికి గొంతుక నెప్పిపెట్టగా, 

డాక్టరు - చూడూ! నువ్వు గొంతుకతోమాత్రం పనిచెయ్యకు, చేస్తివట్టాయనా నెప్పి
హెచ్చిపోతుంది. నీకు ఓవారం సెలవు ఇప్పిస్తున్నాను. నే ఇచ్చేమందు రాస్తూండు. 
ఒకడు - సరేనండి. అని వెళ్ళి, వారంరోజుల తరవాత నెప్పి కుదిరి బ్యాండువాడురాగా, 

డా - ఏమోయ్! నీకు నిమ్మణంగా ఉందా? 

ఒకడు - చిత్తం. 

డా - కిందనమాటు అడగాలనుకుంటూనే మరిచిపోయాను. నువ్వు మామూలుగా వాయించేదేమిటి? సన్నాయా. సృతా? 

ఒకడు - డోలుబాబు.

ఒక యజమాని గారి కోసం తెల్లారకట్ట అయిదింటికే తేవలిసిన పాలువిషయం వారింటో పనిచేస్తున్న బండీవాడూ వంటలక్కా జుట్టూ జుట్టూ పట్టుకోగా, యజమాని ఆకేసు విచారిస్తూ. 

య - వంటలక్కా! ఏమిటి నీసోది? 

వ - ఏం లేదండి. వాడికి పచారు చెయ్యడమే పనీ, అందుకని తెస్తాడు. రోగమా? " 

య - ఏమోయ్, బండాసామీ! నువ్వేమంటావ్? 

బం - మహాప్రభూ! ఆపని నాదికాదు. 

య - ఏమిటిమరి! 

బం - బండి తోలడమేనండి. 

య - సరే. నువ్వు తెల్లారకట్ట నాలిగింటికే బండీ కడుతూండు. రోజూ, అందులో ఎక్కి వెళ్లి వంటలక్క పాలు తెస్తూంటుంది. పొండి. 

మనమడు - తాతోయ్! రేపు నే పుట్టింరోజు! 

తా - రేపు మాఖ శుద్ధ విదియకాదూ? అన్నట్టు నేపుట్టింరోజూ అదే!  

మనుమడు - అల్లాయితే, మనిద్దరం కమలపిల్లలమా, తాతా?

రోగి - చాలుగాని, మీకెంతివ్వాలో చూసి చెప్పండి.

వైద్యుడు - చూశానండి. అయిదూ ఆరణాలు. -

రోగి - నువ్విచ్చిన మూడుమాతర్లకీనా?


వై - మాటలు తిన్నగారానీండి. మొదటయిచ్చిన సలహాకి అయిదురూపాయలు, తరువాతిచ్చిన మాత్రలకి ఆరణాలు.

భమిడిపాటి కామేశ్వరరావు రచనలు - 1

		 ఈ పేజీలో చివరి మార్పు 18 జూన్ 2020న 23:57కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

